
 
 
 
 
 
Nr. 1364 12. desember 2023 

AUGLÝSING 
um nýtt deiliskipulag og breytingu á deiliskipulagi í Reykjavíkurborg. 

 
Vogabyggð, svæði 3. 
Í samræmi við skipulagslög nr. 123/2010 samþykkti borgarráð Reykjavíkur, 25. maí 2023, tillögu 

að nýju deiliskipulagi fyrir svæði 3 í Vogabyggð sem afmarkast af Dugguvogi til vesturs, Tranavogi 
til norðurs, Súðarvogi og strandsvæði Elliðaárvogs frá austri til suðurs. Skipulagssvæði Vogabyggðar 
er eitt af þeim svæðum sem skilgreint er sem þróunarsvæði með breyttri landnotkun, iðnaðar- og 
athafnasvæði verður miðsvæði og íbúðarbyggð. Þar er stefnt að blöndun byggðar, íbúðar og atvinnu-
starfsemi með heimildum fyrir atvinnustarfsemi í íbúðarbyggð og íbúðum á miðsvæði. Lögð er rík 
áhersla á fjölbreytta byggð samkvæmt manneskjulegum mælikvarða, góð almenningsrými og tengsl 
við aðliggjandi útivistarsvæði. Þannig verður hverfið eftirsóttur valkostur fyrir fólk sem kýs að búa og 
starfa í umhverfi sem einkennist af hvoru tveggja í senn, borgarbrag og nálægð við náttúru. Skipulags-
svæði Vogabyggðar er hluti af stærra þróunarsvæði við Elliðaárvog og Ártúnshöfða. Markmið 
skipulagsins eru að varðveita og styrkja hið heildstæða yfirbragð sem byggðin býr yfir í dag og stuðla 
að manneskjuvænu umhverfi innan svæðisins í Kænuvogi, með áherslu á aukinn gróður og vandaðri 
hönnun þegar byggt er við eða ofan á byggingar.  

Uppdrættir hafa hlotið meðferð samkvæmt 1. mgr. 41. gr. skipulagslaga nr. 123/2010. Skipulagið 
öðlast þegar gildi. 

 
Ofanleiti 1. 
Í samræmi við skipulagslög nr. 123/2010 samþykkti umhverfis- og skipulagsráð Reykjavíkur, 

með vísan til a-liðar 1. gr. í viðauka 1.1 um fullnaðarafgreiðslur umhverfis- og skipulagsráðs án stað-
festingar borgarráðs, 6. september 2023, breytingu á deiliskipulagi Ofanleitis 1 og 2 vegna lóðarinnar 
nr. 1 við Ofanleiti. Í breytingunni sem lögð er til felst að bæta við tveimur byggingarreitum á lóð vegna 
hjólaskýlis og djúpgáma og fækka bílastæðum.  

Uppdrættir hafa hlotið meðferð samkvæmt 2. mgr. 43. gr. skipulagslaga nr. 123/2010. Breytingin 
öðlast þegar gildi. 

 
Skipulagsfulltrúi Reykjavíkur, 12. desember 2023. 

 
Björn Axelsson. 

__________ 

